
Vanu voe, vashindanama mushilambo.  

Nnungu andyóna uti.  Vanu uti vashinatenda 

vyakunyata.  Nnungu andítangadika namene.  

Na ate doni: ñNdabamalanga Shilambo uti.  

Naalibanga uti vyangukandyenge.  

Vanu,vanyama na vyuni uti vanapela.ò 

Kanji Nnungu akalole pashilambo,  

amwanite Noe.  Noe ashinantumbyanga 

Nnungu wake. 

Nnungu anímwaulila Noe: 

ñNavabamalanga vanu na vanyama uti 

mushilambo.  Kamana vanao vankutenda 

vyakunyata.  Denga ingalava ingôumene.  

Álota kutonya medi loe.  Medi anaumbala uti 

mushilambo.  Linava livambwe mushilambo. 

Wako Noe, vatwale vanyama.  Kila 

nnyama nnume na nkongwe.  Vatwale yadao  

vanyama saba kwashadaka shangu. 

Vapagwe namu wako.  Twala shakulya  

shavanu.  Pamo na shavanyama.ò 

Nnungu anínnamulila kutenda.  Noe 

akatenda uti vyanamulidile Nnungu. 



Noe akainjila mwingalava na 

ndyagwe.Vanavake vatatu pamo na vadyavao  

vakainjilanga.  Valindila maduva saba.  

Livambwe likanjanga mushilambo.  Andítonya 

maduva alubaini lamui.  Maduva alubaini 

lashilo. 

Noe na likola lyake vakambolegwa.  Vanu 

vanji vakapalanga.  Vanyama uti vakapalanga. 

Noe pamo na likola lyake.  Na vanyama 

vavele mwingalava vakapona.  Livambwe 

likaikala mushilambo.  Maduva mia moja na 

amushini. 

Badae medi akapunguka.  Liduva limo Noe 

akashimula lidilisha lyaingalava.  Akamumya 

nashove jumo.  Pakulota alole medi kenga 

andipwalela.  Nashove akauja, akadidye medi 

lakanava kupwalela.  Kavili Noe akantumidya 

ngôunda.  Nanae akadidye medi hakanava  

kupwalela. 

